
 Жер тилкесин которуу (трансформациялоо) 
муниципалдык менчикке алуу жөнүндө

Кыргыз Республикасынын Жер кодексинин 11-статьясынын, 15-статьясынын 9-пунктунун, 20-статьясынын 20-пунктун, Кыргыз Республикасынын 2013-жылдын 15-июлундагы №145 “ Жер участокторун которуу жөнүндө” 6-7- беренесинин, Кыргыз Республикасынын Президентинин 2009-жылдын 31-июлдагы № 257 “Сугат айдоо жерлерин жарактуу жерлердин башка категорияларына жана түрлөрүнө которууга (трансформациялоого) мораторий киргизүү жөнүндө” мыйзамынын 1-беренесинин 6, 12-1 пунктарынын жана Жергиликтүү мамлекеттик администрация жана жергиликтүү өз алдынча башкаруу органдары жөнүндө” мыйзамынын 7-беренисинин 22 пунктуна ылайык, Д.Садырбаев айыл өкмөтүнүн  башчысы А.Бекибаевдин  маалыматын угуп жана талкуулап Д. Садырбаев  айылдык кеӊешинин  II чакырылышынын кезексиз VI сессиясы токтом кылат:
1.  Д.Садырбаев айыл өкмөтүнүн  башчысы А.Бекибаевдин  сунушу эске алынсын.
2.  Д.Садырбаев айыл аймагына көп кабаттуу үйлөрдү куруу жана индустриалык-логистикалык борбор куруу үчүн Д.Садырбаев айыл өкмөтүнүн Масы айылындагы №439-контурунда жайгашкан кайра бөлүштүрүү фондунун 4,4 га мамлекеттик сактоодогу жер, 4,76 га жарандардын үлүш жерлери жалпысынан 9,16 га жер аянтын “Өнөр жайдын, транспорттун, байланыштын, энергетиканын, коргоонунун жерлери боюнча башка багытындагы жерлер”  категориясына трансформациялоого мыйзам чегинде макулдук берилсин.
3. Д.Садырбаев айыл өкмөтүнүн Масы айылындагы  4,76 га жарандардын үлүш жерлери Кыргыз Республикасынын  2001-жылдын 11-январындагы №4 “Айыл чарба багытындагы жерлерди башкаруу жөнүндө” мыйзамынын 30-статьясынын негизинде №439, 581 контурларындагы кайра бөлүштүрүү фондунун 4,76 га жер үлүшкө алмаштырууга макулдук берилсин.
4. Д.Садырбаев айыл өкмөтүнүн Масы айылындагы №439-контурунда жайгашкан кайра бөлүштүрүү фондунун 4,4 га мамлекеттик сактоодогу жер, 4,76 га жарандардын үлүш жерлери жалпысынан 9,16 га жер аянтын “Айыл чарба багытындагы жерлер” категориясындагы суугат айдоо жерди “Өнөр жайдын, транспорттун, байланыштын, энергетиканын, коргоонунун жерлери боюнча башка багытындагы жерлер”  категориясына которуу (трансформациялоо) жагы Жалал - Абад областынын Ноокен райондук мамлекеттик администрациясынан, Кыргыз Республикасынын Министрлер Кабинетинен суралсын .
5.  Тиешелүү документтерди даярдоо, ушул токтомдун аткарылышын камсыз кылуу Д.Садырбаев айыл өкмөтүнүн башчысы А.Бекибаевге жүктөлсүн.
    6.  Токтомду аткарылышын көзөмөлдөө айыл, суу, мал чарба жана кайра иштетүү тармагы боюнча туруктуу комиссиясынын төрагасы С.Оморалиевге милдеттендирилсин.

Төрага                                                                                                                               А.Тешебаев 

                        Аялдарга фитнес ачууга макулдук берүү жөнүндө

          40 райондон 40 демилге атуу сынакка катышуу боюнча кайрылууну, социалдык маселелер  боюнча туруктуу комиссиянын маалыматын   угуп жана талкуулап Д.Садырбаев айылдык  кеңешинин  II чакырылышынын кезексиз VI  сессиясы токтом кылат:

1. Д.Садырбаев айыл аймагында 40 райондон 40 демилге атуу сынакка аялдарга фитнес   ачуу артыкчылыктуу деп табылсын.
2. Аялдарга фитнес ачууга шарт түзүп берүү Д.Садырбаев 
    айыл өкмөтүнүн  башчысы Бекибаевге жүктөлсүн.
 3. Токтомдун аткарылышын көзөмөлдөө социалдык боюнча туруктуу комиссиянын  төрайымы У.Жантаева милдеттендирлсин.

Төрага                                                                                                А.Тешебаев

[bookmark: _Hlk198565201]Ичүүчү суу  ташыгыч автомашиналардан кошумча
тарифин  бекитүү жөнүндө

         Суу  ташыгыч автомашиналардан ээлеринин кайрылууларын угуп жана талкуулап, Д.Садырбаев айылдык Кеңешинин II  чакырылышынын кезексиз  VI сессиясы токтом кылат :
1. Депутаттардын сунуштары эске алынсын.
2. Парктагы скважина иштөө убактысы 2025-жылдын 1- май айынан баштап 7-00 ден түнкү саат 24-00 гө чейин узартылсын жана  ичүүчү суу ташыгыч автомашиналардан ар бир  рейси 7-00 дөн 18-00 гө чейин 50 (элүү) сом бойдон өзгөртүүсүз калтырылсын, 18-00 дөн 24-00 гө чейин 100 (жүз) сомдон беитилсин.
3. Бекитилген тариф боюнча иш алып баруу, түшкөн  акча каражатын көзөмөлдөө жагы Масы-Тазалык ишкананын жетекчиси О.Маканбаевге жүктөлсүн.
4. Токтомдун аткарылышын көзөмөлдөө жагы финансы, экономика жана бюджет   боюнча  туруктуу комиссиясынын төрагасы Ж.Эшекуловго  тапшырылсын.

Төрага                                                                                                                               А.Тешебаев

[bookmark: _Hlk198565278]Кашка - Суу Таза сууга деп чогулган акча каражатын
Д.Садырбаев айыл аймагынын айылдарына ички суу
 түтүктөрүн тартуу үчүн ПСД жасатууга макулдук
 берүү жөнүндө

   Д.Садырбаев айыл өкмөтүнүн башчысы А.Бекибаевдин берген маалыматын угуп жана талкуулап, Д.Садырбаев айылдык Кеңешинин II  чакырылышынын кезексиз  VI сессиясы токтом кылат :
1. Шайдан , Масы айылдарында Кашка - Суу Таза сууга деп элден жыйналган акча каражатын  Д.Садырбаев айыл аймагынын айылдарына ички суу түтүтөрүн тартуу үчүн ПСД жасатууга макулдук берилсин.

2. Кашка – Суу Таза сууга деп элден жыйналган акча каражатынын пайдалануусу боюнча элдерге түшүндүрүү иштерин жүргүзүү жана мыйзам чегинде иш алып баруу жагы  Д. Садырбаев айыл өкмөтүнүн башчысы А.Бекибаевге милдеттендирилсин

3. Токтомдун аткарылышын көзөмөлдөө  төраганын орун басары Э.Осмоналиевге жүктөлсүн.



Төрага                                                                                                 А.Тешебаев 

